
RESIDEN Parti Keadilan
Rakyat (PKR), Datuk Seri
Anwar Ibrahim hari ini
turut  menyatakan  pendirian-
nya bahawa pendakwah anta-
rabangsa, Dr. Zakir Naik tidak

perlu dihantar pulang ke ne-
gara asalnya, India.

Beliau menegaskan, Dr. Zakir
sewajarnya  dibenarkan tinggal
di Malaysia selagi kehadirannya
ke negara ini tidak mengundang
konflik serta perbalahan kala-
ngan rakyat.

Pada masa sama Anwar tu-
rut menyatakan  sokongannya
terhadap pendirian serta kepu-
tusan Perdana Menteri, Tun Dr.
Mahathir Mohamad yang mem-
benarkan  pendakwah  terkenal
itu tinggal di Malaysia dan tidak
dihantar pulang ke India.

Beliau seterusnya mengakui
mengenali Dr. Zakir termasuk
menghadiri program kendalian

pendakwa berkenaan di Bom-
bay, India sebelum ini.

"Dr. Zakir Naik ini, saya kenal
dia dan saya pernah hadir sidang
dia di Bombay. Dia ada kekuatan
sebagai pendakwah tapi kita bu-
kan taasub. Pendekatan dia itu
dalam konteks di sini (Malaysia)
yang kemudian = mengundang

perbalahan, dia bu-
kan daei yang baik.

“Kita buat apa
yang kita rasa baik,
dalam perkara ini
kita rasa mulanya
beri ruang kepada
dia telah mengun-
dang banyak per-
balahan yang tiada
kesudahan dan dia
pula orang asing.
Jadi, polis buat ke-
nyataan dan pendi-
rian (larang Dr. Za-
kir berceramah) dan saya sendiri
telah gesa dan rayu pada beliau
supaya elak dari terlibat dalam
percampuran politik,” katanya.

Beliau menyatakan  perkara
itu kepada pemberita selepas
merasmikan Bangunan Ibu
pejabat PKR  Terengganu di
Bukit Besar, di sini hari ini.

Yang turut hadir, seluruh
kepemimpinan = PKR  Tereng-
ganu termasuk  Pengerusinya,
Azan Ismail.

Anwar diminta mengulas
pendiriannya berhubung kepu-
tusan Dr. Mahathir bahawa Dr.
Zakir tidak akan dihantar pu-
lang ke India sebaliknya dibe-
narkan tinggal di negara ini.

Beliau selanjutnya  berkata,
pendakwah  itu  berkemungki-
nan tidak terniat untuk mence-
tuskan  provokatif dan peng-
hinaan kepada kaum Cina dan

India di negara ini.

“Dr. Zakir mungkin
bukan berhasrat de-
mikian tapi kalau lihat
kenyataan dia yang
konsisten dan dia
agak provokatif dalam
wacananya itu anta-
ra agama mungkin
sedikit menyinggung
dan saya tak fikir dia
sengaja nak hina atau
pertikai kedudukan
orang Cina dan India,
tapi persepsi dah jadi
demikian.

“Jadi itu tanggungjawab pim-
pinan negara untuk kurangkan
(ketegangan), itu  pendekatan
diambil Tun Dr. Mahathir. Jadi
soal kita ambil tindakan ikut
jalur hukum, bukan kerana sen-
timen orang desak dan seba-
gainya. Keputusan negara nak
hantar balik itu juga bersandar-
kan hukum, alasan dan pada
tahap sekarang maka difikirkan
tidak wajar.

“Masalahnya  adalah, kalau
dia berucap akan timbul kete-
gangan itu telah diselesaikan,
oleh demikian saya tak fikir ini
harus dikaitkan dengan gesaan
atau desakan agar dia dikirim
pulang ke India, jadi keputusan
itu saya sokong untuk Dbeliau
kekal di Malaysia terutama se-
masa siasatan diteruskan,” Kka-
tanya.

